
Numri i lëndës: 2019:165209 

Datë: 06.02.2024 

Numri i dokumentit:     05293196 

 

P.nr. 2081/15 

GJYKATA THEMELORE NË PRISHTINË, Departamenti i Përgjithshëm, Divizioni 

Penal, me gjyqtaren Edita Çanta, në çështjen penale ndaj të pandehurit K.H., për shkak të veprës 

penale Vjedhje e rëndë nga neni 253 par.1, nën-par.1, lidhur me nenin 23 të KPRK-së, sipas 

aktakuzës së Prokurorisë Themelore – Prishtinë, Departamenti i Përgjithshëm PP.II.nr. 4824/12, 

të dt. 19.06.2015, me datë 06.02.2024 mori këtë: 

 

AKTVENDIM 

HUDHET aktakuza dhe PUSHOHET procedura penale kundër të pandehurit: 

I. K.H., i biri i A. dhe nënës S., e gjinisë M., i lindur me dt. ...., me numër personal:....., me 

vendbanim në rr......, P., shqiptar, shtetas i Republikës së Kosovës.    

 

- Për veprën penale Vjedhje e rëndë nga neni 253 par.1, nën-par.1, lidhur me nenin 23 të 

KPRK-së, për shkak të parashkrimit absolut të ndjekjes penale. 

-Pala e dëmtuar ....., për realizimin e kërkesës pasurore juridike udhëzohet në kontest të rregullt 

civil. 

-Shpenzimet e procedurës penale bien në barrë të mjeteve buxhetore të kësaj gjykate.  

Arsyetim 

Prokuroria Themelore në Prishtinë – Departamenti i Përgjithshëm ka ngritur aktakuzën PP.II.nr. 

4824/12, të dt. 19.06.2015, kundër të pandehurit K.H., për shkak të veprës penale Vjedhje e rëndë 

nga neni 253 par.1, nën-par.1, lidhur me nenin 23 të KPRK-së.  

Gjykata, shqyrtoi shkresat e lëndës dhe vërtetoi se është arritur parashkrimi absolut i ndjekjes 

penale. Sipas aktakuzës të pandehurit K.H., për të cilin dyshohet se kanë kryer veprën penale 

Vjedhje e rëndë nga neni 253 par.1, nën-par.1, lidhur me nenin 23 të KPRK-së, me dt.28-

29.05.2012, andaj pas verifikimit të afatit të parashkrimit konstatoj se afati i parashkrimit absolut 

është arritur më datë me 28.05.2022.  

Duke pasur parasysh kohën e kryerjes së veprës penale, me dt. 28-29.05.2012, si dhe kohën e 

vendosjes së kësaj çështje penale shihet se është arritur afati i parashkrimit absolut të veprës 

penale Vjedhje e rëndë nga neni 253 par.1, nën-par.1, lidhur me nenin 23 të KPRK-së. Për veprën 

penale Vjedhje e rëndë nga neni 253 par.1, nën-par.1, lidhur me nenin 23të KPRK-së, parashihet 

se “Kushdo që kryen vjedhje nga neni 252 (1) dënohet me burgim prej gjashtë muajve deri në pesë 

vjet, nëse vepra është kryer në mënyrën e mëposhtme:1) Duke thyer me forcë ndërtesat e mbyllura, 

dhomat, arkat ose sanduqet a hapësira të tjera të mbyllura përmes përdorimit të forcës ose duke 

hequr pengesat tjera me qëllim të përvetësimit të pasurisë së luajtshme”, andaj në kuptim të nenit 

91 par. 1 lidhur me nenin 90, par 1, nën par 1.4 të KPRK-së, ku parashihet se parashkrimi i 

ndjekjes penale fillon nga data kur është kryer vepra penale dhe kur të ketë kaluar dyfishi i kohës 

që kërkohet në bazë të ligjit për parashkrimin dhe sipas nenit 91, par 6 të KPRK-së, theksohet se 

ndjekja penale ndalohet në çdo rast kur të ketë kaluar dyfishi i kohës së afatit të parashkrimit. 

 

Ndjekja penale nuk mund të ndërmerret nga kryerja e veprës penale për të cilën sipas ligjit mund 

të caktohet dënim me burg deri ne pesë (5) vjet, respektivisht për veprën penale Vjedhje e rëndë 

nga neni 253 par.1, nën-par.1, lidhur me nenin 23 të KPRK-së, për të cilën sipas ligjit mund të 

caktohet dënim me burg deri ne pesë (5) vjet, çka do të thotë se në rastin konkret kanë kaluar 

mbi dhjetë (10) vite nga koha e kryerjes së veprave penale, kështu që lënda është vjetërsuar, 

përkundër përpjekjeve dhe veprimeve procedurale për zgjidhjen meritore të kësaj çështje penale. 

Vendimin mbi shpenzimet e procedurës penale Gjykata e mori konform nenit 453, par.1 të 

KPPK-së.  

GJYKATA THEMELORE NË PRISHTINË, 

Departamenti i Përgjithshëm, Divizioni penal 

P.nr. 2081/15 datë 06.02.2024 

 

         Gjyqtarja 

          Edita Çanta      

___________ 

 

Këshilla juridike: 

Kundër këtij aktvendimi është e lejuar e drejta e ankesës në afat prej 3 ditësh, në gjykatën e 

Apelit të Kosovës, përmes kësaj gjykate. 

 

 

 

 


